
Rhan 1:

Rhan 2:

Nodwedd 1 - Tir llethrog ac anwastad

Dywed Gill et al. (dim dyddiad) bod tir llethrog ac anwastad yn darparu achos prawf
cyfoethog ar gyfer asesu addasiadau cerddediad parhaus. Aiff Gill et al. (dim dyddiad)
ymlaen i ddweud pan fydd plant yn cerdded i lawr llethr, mae disgyrchiant yn tynnu'r corff
ymlaen yn ogystal ag i lawr gan ddatblygu ei sgiliau symudedd a chydbwysedd. Yn debyg
nodwyd Llywodraeth Cymru (dim dyddiad) bod tir anwastad yn helpu plant i ddatblygu
sgiliau echddygol bras ac yn darparu plant & llawer mwy o amrywiaeth o symudiadau a
gweithgaredd na gofod gwastad. Cytuna Early Education (dim dyddiad) gan ychwanegu

trwy reoli’'u cyrff ar arwynebau gwahanol maent yn hyrwyddo’r synhwyrau festibiwlar a
‘proprioceptive’ ac yn dod i ddeall eu cyrff yn fwy. Aiff Early Education (dim dyddiad)
ymlaen i nodi bydd y plant yn ennill y gallu i addasu eu hosgo, cyflymder a chyfeiriad yn

gyflym wrth iddynt fynd i'r afael a thirwedd amrywiol a heriol.

Mae Cwricwlwm i Gymru 2022 (Llywodraeth Cymru, 2020) yn amlygu bod dysgu am
rymoedd ac egni galluogi plant i ddysgu sut i ragfynegi beth i'w ddisgwyl o’u hamgylchedd
cyfagos a chefnogi eu gallu yn y dyfodol i ddatrys problemau. Yn ychwanegol, mae
Cwricwlwm i Gymru 2022 (Llywodraeth Cymru, 2020) hefyd yn cynnig bod plant yn cael
y cyfle i fod yn chwilfrydig a chwilio am atebion trwy archwilio a gwneud arsylwadau o sut
mae pethau’n gweithio ac yna ofyn cwestiynau perthnasol ac adfyfyrio ar brofiad er mwyn

awgrymu dulliau ymholi.

Er mwyn cefnogi hyn, gellir darparu darnau rhydd megis blancedi, taflenni tarpolin, cwteri
a chynwysyddion. Datblygodd Nicholson (LECS, dim dyddiad) y theori o ddarnau rhydd,
credodd fod deunyddiau rhydd yn ennyn creadigrwydd a dyfeisgarwch naturiol plant.
Gellir annog y plant i gasglu dwr o’r nant a'i arllwys i lawr y llethrau neu gwteri gan nodi
pa un sydd yn teithio'n gyflymach a chwestiynu pam allai hyn fod. Gall y plant rholio
eitemau i lawr y llethrau a chwteri, gellir cwestiynu pam bod rhai yn gyflymach. Er mwyn
cefnogi’r synnwyr festibiwlar gall y plant rolio eu hun i lawr neu ddefnyddio darnau rhydd

megis pren i'w helpu.
Nodwedd 2 — Coed, Planhigion a bywyd anifeiliaid

Cred Popell a Munroe (2017) ei fod yn hanfodol i blant ifanc ryngweithio &'u hamgylchedd
naturiol er mwyn ddatblygu parch cadarnhaol at yr amgylchedd ac i ffynnu fel unigolion
iach. Yn debyg, cred NAAEE (2010) bod archwilio byd natur yn galluogi plant i greu
ymlyniad parhaol i'r amgylchedd. Fodd bynnag, awgryma McCurdy et al. (2010) mae
diffyg rhyngweithio rhwng plant a'u hamgylchedd yn arwain at effeithiau iechyd negyddol

ar blant ifanc megis gordewdra, diffyg canolbwyntio a gorfywiogrwydd.

Rhodda Ernst a Tornabene (2011) safbwynt gwybyddol o ran mae bod mewn natur yn
cynnig amgylchedd dysgu cyfoethog, lle mae dychymyg, dyfeisgarwch a chreadigedd
plant yn ffynnu. Cytuna Llywodraeth Cymru (2020) gan nodi yn y maes dysgu



2004259 ECEY5005C Gair: 4,073

Gwyddoniaeth a Thechnoleg dylai plant cael cyfleoedd i ddysgu bod y byd yn llawn o
bethau byw sydd i gyd yn dibynnu ar ei gilydd i oroesi. Yn benodol o fewn dilyniant dysgu
un, nodir dylai plant ddatblygu’r sgil o gydnabod bod planhigion ac anifeiliaid yn bethau
byw sy’n tyfu ac o fewn dilyniant dau dylent archwilio’r berthynas rhwng pethau byw,

cynefinoedd a chylchoedd bywyd.

| gefnogi hyn, gall ymarferwyr darparu chwyddwydrau er mwyn i’r plant edrych yn fanylach
ar blanhigion a phryfed. Trwy’r ddarpariaeth o lyfrau neu luniau gall y plant ceisio cyfateb
ac adnabod planhigion a thrychfilod a’'i enwau. Gellid darparu camerau a thabledi i’r plant
er mwyn iddynt dynnu lluniau o’r hyn maent yn ei weld a gall hyn pwysleisio’u cyfrifoldeb
i ofalu am fyd natur. Trwy’r ddarpariaeth o fasgedi gall plant ei lenwi efo brigau a darnau
rhydd naturiol eraill a gellir eu defnyddio i greu llochesi bryfed- mae hyn yn rhoi’'r cyfle
iddynt weithio ar y cyd ac i ddatblygu sgiliau meddwl parhaus ar y cyd. Gall y plant

defnyddio’r coed yn ychwanegol i ddeunyddiau fel taflenni tarpolin i greu cuddfannau.

Credodd Froebel (Froebel Trust, 2022) un o’r ffyrdd gorau gall plant brofi byd natur yw
trwy chwarae yn yr awyr agored lle maent yn dysgu am gydberthynas popeth byw.
Nododd Froebel (Froebel Trust, 2022) “The child should experience nature ‘in all its
aspects - form, energy, substance, sound and colour.” Yn &l Tovey (2020) gwelodd
Froebel plant fel dysgwyr gweithredol, chwilfrydig, creadigol sydd yn dysgu orau trwy
weithgaredd. Aiff Tovey (2020) ymlaen i nodi, credodd Froebel trwy weithgareddau yn yr
ardd gall y plant weld cysylltiad rhwng twf y planhigion a’r anifeiliaid a’u bywydau eu

hunain o ran yr angen am fwyd, dwr, lloches a gofal.

Nodir o fewn maes dysgu Mathemateg a Rhifedd (Llywodraeth Cymru, 2020) dylai plant
gallu adnabod ac archwilio patrymau. Gellir darparu adnoddau megis ffoil neu bapur a

phensiliau er mwyn creu rhwbiadau dail.
Nodwedd 3 — Dwr

Yn 6l Homan (dim dyddiad) mae defnyddio dwr yn hyrwyddo lles, datblygiad corfforol, yn
ysgogi dychymyg a chreadigedd ac yn gwella datblygiad gwybyddol. Yn debyg, cred
Gross (2012) gall chwarae rhydd gyda dwr adeiladu'r sylfaen ar gyfer dealltwriaeth o lu o
gysyniadau gwyddonol, megis ffiseg; llif a mudiant, cemeg; atebion a chydlynant, bioleg;

bywyd planhigion ac anifeiliaid a mathemateg; mesur, cywerthedd a chyfaint. Cytuna
Llywodraeth Cymru (2014) gan ychwanegu gall plant archwilio dwr a gweler y cysylltiadau
rhwng achos ac effaith, cludo dwr ac er mwyn archwilio’r effaith caiff dwr ar ddeunyddiau
bob dydd. Mae maes dysgu gwyddoniaeth a thechnoleg y Cwricwlwm i Cymru 2022
(Llywodraeth Cymru, 2020) yn cynnig bod plant yn cael y cyfle i ddysgu am y mater a’r
ffordd y mae’n ymddwyn ac yn diffinio’r bydysawd ac yn siapio bywydau.

Nodir Llywodraeth Cymru (2020) ei fod yn ofynnol i blant allu archwilio priodweddau
defnyddiau ar gyfer defnydd arbennig. Gellir cefnogi’r maes dysgu hwn trwy’r defnydd o
wrthrychau rhydd fel rhawiau a llwyau - gellid darparu potiau a bwcedi i’r plant wrth ymyl
y nant a allai ganiatau i'r plant gloddio yn y pridd o amgylch ac ychwanegu mwd at
gynwysyddion, ymchwilio i briodweddau yna darganfod beth sy’n digwydd os ydynt yn
arllwys dwr mewn a chymysgu'r priodweddau gyda'i gilydd. Mae’n bosib bydd rhai plant
eisiau arbrofi efo’i sgemau yma, er enghraifft ‘containment’ gan lenwi bwcedi a bocsys

efo dwr neu efallai rhoi eu hunain i mewn i’r cynwysyddion yma.

Mae’n bosib cynnal sgwrs gyda’r plant i drafod yr hyn sydd yn digwydd i’r cerrig pan maent
yn wlyb. Gellir defnyddio brwshys paent ac annog y plant i sgwrsio am y newidiadau a
welwyd wrth gymharu sych a gwlyb. Mae’n bosib gollwng cerrig yn y dwr ar wahanol

adegau neu uchderau i arsylwi unrhyw newidiadau a thrafod y rhesymau tu ol.

Credai Piaget, yn 61 Asokan et al. (2014) fod plant yn wyddonwyr bach, cytuna Bhagat et
al. (2018) gan nodi ei fod yn wyddonwyr bach sydd yn dysgu wrth iddynt berfformio

arbrofion a gwneud arsylwadau wrth iddynt ryngweithio a’r amgylchedd.

Nodwyd Llywodraeth Cymru (2020) o fewn y maes dysgu Mathemateg a Rhifedd dylai
plant cael cyfleoedd i ddysgu am fesur gan ganolbwyntio ar feintioli ffenomenau yn y byd
ffisegol. Gellid defnyddio amrywiaeth o wrthrychau i fesur i wneud amcangyfrifon a
chymariaethau gyda, megis cynwysyddion o wahanol feintiau er mwyn i'r plant llenwi
gyda dwr, yma mae’n bosib defnyddio iaith fathemategol megis ‘trymach na’ neu ‘mwy
na’, yn ogystal a chyflwyno’r cysyniad o gyfaint. Gellid gwneud hyn drwy ddarparu bwced
mawr a gellid annog y plant i gludo’r dwr gan ddefnyddio cynwysyddion llai gan annog

cydweithio.

Gall oedolion cefnogi dysgu metawybyddol a meddwl! parhaus ar y cyd trwy gwestiynu o
ble mae’r dwr wedi dod ac i ble mae’n mynd. Gellid datblygu cydbwysedd trwy osod

darnau rhydd o bren a phaledi dros y dwr fel pont er mwyn teithio dros y dwr.

Gellir dynodi gall achosi defnyddio lluniau

arferol.

Rhan 4:
Nodir yn y Cwricwlwm i Gymru 2022 (LIlywodraeth Cymru, 2020) bod angen annog plant

i ymhelaethu ar eu hymdeimlad o chwilfrydedd a chwilio am atebion i'w cwestiynau. Yn
0l Llywodraeth Cymru (2021) mae gan blant chwilfrydedd naturiol ynglyn &'r byd o’'u
hamgylch ac maent yn pwysleisio’r pwysigrwydd o ddatrys problemau ac archwilio ac
ymchwilio fel grivp ac yn unigol. Pwysleisiwyd RSPB (2013) pwysigrwydd bod plant yn
cysylltu ag natur, gan ychwanegu pa mor fuddiol ydyw i'w addysg, iechyd, lles a’i sgiliau
personol a chymdeithasol. Cytuna Massari et al. (2016) gan nodi pwysleisiwyd Bruner er
mwyn i blant ddatblygu rhaid iddynt gael amgylchedd sydd yn galluogi, credodd bod gan
yr amgylchedd rél hanfodol yn y broses o ddysgu. Credodd Leonardo Da Vinci (dim
dyddiad) bod Gwyddoniaeth a Mathemateg yn bynciau sydd yn gorgyffwrdd, maent yn
drawsgwricwlaidd sydd yn rhan o ddysgu cyfannol y plentyn, credodd Da Vinci (dim
dyddiad) ei bod yn bosib gweld gwyddoniaeth a mathemateg mewn chwarae pob dydd
plant. Yn debyg dywed Einstein (Trivedi, 2021) “play is the highest form of research” ac
rhoeodd bwyslais ar chwilfrydedd, darganfyddiad a rhagfynegiad.

Gall oedolion ychwanegu darnau rhydd i'r amgylchedd, nododd Nicholson (1971) “in any
environment, both the degree of inventiveness and creativity, and the possibility of
discovery, are directly proportional to the number and kind of variables in it.” Cytuna Sear
(2016) gan nodi bod amgylcheddau sydd yn cynnwys darnau rhydd yn llawer mwy
ysgogol na rhai sydd hebddo. Yn debyg nodir Casey a Robertson (2016) mae darnau
rhydd yn rhoi adnoddau sydd angen i’r plant er mwyn iddyn nhw allu gwneud beth maen
nhw eisiau, gan hybu ei chwilfrydedd a dychymyg. Yn yr un modd, dywed Play Wales
(2017) bod darnau rhydd yn rhoi’r cyfle i blant ddysgu am Wyddoniaeth a Mathemateg yn
y modd o bwysau, siap, patrymau a gwead. Yn ychwanegol, dywed Zamani (2016) mae’r
mynediad i ddarnau rhydd yn ysbrydoli dychymyg plant, ymgysylltu cymdeithasol a
gemau. Cred Government of South Australia (dim dyddiad) trwy ddarnau rhydd mae plant
yn datblygu eu sgiliau datrys problemau, cydweithredu, gwneud penderfyniadau a sgiliau
echddygol manwl a bras. Credodd Montessori bod plant yn dysgu trwy brofiadau a gellir
gwneud hyn trwy’r defnydd o eitemau go iawn fel darnau rhydd yn yr awyr agored
(Maldonado, 2021).

Dangoswyd yn theori ‘affordance’ Gibson (1979) bod gan wrthrychau megis darnau rhydd
nifer o bosibiliadau gwahanol. Cytuna Early years Education (2016) gan ychwanegu
theori ‘Play affordance’, nodir ei fod yn broses actif a llawn profiadau, aiff Early years
Education (2016) ymlaen i nodi trwy wrthrychau megis darnau rhydd yn yr amgylchedd
tu allan mae plant yn naturiol yn datblygu ei sgiliau chwarae, Gwyddoniaeth a

Mathemateg gan eu bod yn “affordance connoisseurs”.

Cred Vygotsky fel rhan 0o'i theori ‘Person mwy gwybodus’ rdl yr oedolyn yw i sgaffaldio
dysgu'’r plant, fel rhan o rél yr oedolyn dylent geisio cefnogi’r unigolyn er mwyn iddynt
gyrraedd lefel uwch o ddatblygiad (Dr. Dan’s Genius Coaching, 2020) Fodd bynnag, cred
Piaget bod plant yn datblygu yn unigol wrth iddynt archwilio a chyflawni sgeméau gwahanol
(Alafaci, 2019). Yn debyg nowdwyd White (2011) bod rhaid i'r ymarferwyr gwerthfawrogi
a mwynhau’r awyr agored eu hunain, rhaid iddynt gweld y potensial a’r canlyniadau a

gaiff ar gyfer lles a datblygiad plant a rhaid iddynt eisiau fod yn yr awyr agored gyda nhw.

Yn Ol Llywodraeth Cymru (2014) mae’n bwysig i ymarferwyr arsylwi’'r plant pan maent yn
gwneud gweithgaredd, gellir gwneud hyn trwy’r defnydd o dechnoleg, dyddiadur, llyfr
nodiadau, ‘sticky notes’ a thaflen gofnodi. Mae’n hollbwysig fod oedolion yn gallu arsylwi
beth mae’r plant yn gwneud ac er mwyn dilyn eu diddordebau (PACEY, 2016) felly ar
gyfer darnau rhydd er enghraifft, gall oedolion defnyddio arsylwadau er mwyn ehangu
dysgu plant. Yn debyg, pwysleisiodd Froebel a Montessori y pwysigrwydd o arsylwi plant
gan hyn yw’r ffordd orau i weld beth allant wneud ac i weld sut i adeiladu ar hwn (Bruce,
2011).

Yn 6l Essex County Council (dim dyddiad) mae meddwl ar y cyd yn barhaus yn digwydd
pan fydd dau neu fwy o unigolion yn cydweithio mewn modd deallusol er mwyn datrys
problem, egluro cysyniad, gwerthuso gweithgaredd neu ymestyn naratif. Ychwanega
Brodie (2014) at hyn gan ddweud trwy feddw! ar y cyd yn barhaus mae’r oedolion sef y
person mwy gwybodus yn 6l Vygotsky (Pathan et al. 2018) yn datblygu prosesau meddwl
beirniadol plant. Serch hyn, dadleua Hoare (dim dyddiad) r6l yr oedolyn yn y sefyllfa yma
yw bod yn ymwybodol o ddiddordebau a dealltwriaeth y plant yn ogystal & chydweithio er
mwyn datblygu syniad neu sgil.

Credir Chatzipanteli et al. (2014) mae datblygu galluoedd metawybyddol yn y
blynyddoedd cynnar yn bwysig oherwydd bod y galluoedd hyn yn gwella ymwybyddiaeth
plant o’u dysgu. Yn yr un modd nodir Tarrant a Holt (2016) mae meddu ar y sgiliau iaith i
siarad am eich dysgu, a’r cyfle i rannu syniadau a strategaethau ag eraill, yn galluogi
pawb i archwilio a datblygu dulliau gweithredu er mwyn dysgu’n well. Aiff Tarrant a Holt
(2016) ymlaen i nodi os gall disgyblion nodi beth, pam a sut y maent yn dysgu, gallant
ddechrau llunio strategaethau ar gyfer goresgyn heriau a gwelliant parhaus.

Fel rhan o rél yr oedolyn rhaid iddynt gefnogi plant i asesu risg eu hunain, cytuna
Llywodraeth Cymru (dim dyddiad) gan ychwanegu mae angen cyfleoedd ar blant i herio
eu hunain, darganfod eu terfynau a dysgu sut i reoli risg. Yn debyg nodwyd Little a Eager
(2010) mae plant yn naturiol yn ceisio her ac yn cymryd risgiau wrth iddynt ehangu eu
byd-olwg, datblygu dealltwriaeth ohonynt eu hunain ac eraill, ac ymdrechu i ennill
cymhwysedd mewn ystod eang o sgiliau. Credir LIlywodraeth Cymru (dim dyddiad) ei fod
yn bwysig rhoi cyfleoedd a rhyddid i blant wneud hyn, ond mae hefyd yn bwysig sicrhau
bod yr awyr agored yn rhydd o beryglon fel gwydr wedi torri a baw anifeiliaid. Cytuna Little
a Eager (2010) gan ychwanegu bod plant angen datblygu’r gallu i ganfod a gwerthuso
risgiau wrth iddynt ddysgu sut i osgoi anafiadau wrth archwilio eu hamgylchedd a dysgu’r

hyn y gall eu cyrff ei wneud.

R6l yr oedolyn o ran symudiad plant byddai sicrhau bod plant yn cael y cyfleoedd i
ddatblygu sgiliau a rhoi cyfleoedd iddynt ddatblygu ei sgiliau symud, festibiwlar a
proprioception. Cred White (2018) dylai oedolion hybu symudiad plant yn yr awyr agored
gan ei fod yn ganolog i les, iechyd a gweithrediad corfforol da, mae hefyd yn sail i agwedd
allanol tuag at y byd, gan alluogi tueddiadau cadarnhaol i archwilio, rhyngweithio ac
ymholi. Yn debyg, cred Mackintyre a McVitty (2004) bod symudiad corfforol yw’r allwedd
i ddatgloi dysgu. Nodir O’Connor (2017) wrth i blant ddysgu am y byd o’u hamgylch trwy’r
synhwyrau maent hefyd yn meithrin sgiliau ‘proprioception’ ac yn dysgu amdanyn nhw eu
hun. Cytuna Nel et al. (2017) gan ychwanegu mae ysgogi'r systemau synhwyraidd
festibiwlar, ‘proprioceptive’ a chyffyrddol yn hyrwyddo datblygiad ystum craidd, cydlyniad
dwyochrog y corff a'r llygaid, ymarfer ac yn cyflawni'r cyflyrau cyffroi gorau posibl ar gyfer

dysgu. Felly, rél yr oedolyn yma fyddai i sicrhau bod synnwyr ‘proprioception’ yn cael ei

hybu gan symudiadau sydd yn gysylltiedig i Fathemateg a Gwyddoniaeth, trwy gamu
(adio/tynnu), troedio (hyd/lled) a rhedeg (pellter).

Dadleua Bruner (Gonulal a Loewen 2018) bod angen cymorth ar blant gan eu hathrawon
a’'u rhieni os ydynt am ddod yn ddysgwyr annibynnol. Cytuna Yilmaz a Bilican (2021) gan
nodi rél yr oedolyn yw modelu a sgaffaldio’r plant. Un ffordd gellid modelu a sgaffaldio yw
trwy ddefnyddio theori ‘Spiral Curriculum’ Bruner (Howard, 2012) mae’n hollbwysig bod
yr oedolyn yn ailadrodd ac ail-wneud gweithgareddau gyda’r plant er mwyn iddynt
ddatblygu dealltwriaeth am y pwnc. Gall yr oedolyn hefyd amlygu’r cysyniad o ‘discovery
learning’ lle mae’r oedolyn yn cefnogi’r plant pan fo angen ond y plant sydd yn adeiladu
eu gwybodaeth eu hunain (Clark 2018). Cytuna Hall et al. (2014) gan ddweud gwelodd
Malaguzzi plant fel unigolion pwerus a galluog oedd yn adeiladu gwybodaeth eu hun.
Adeiladodd Murray (2018) ar hyn gan gyfeirio at Froebel oedd yn credu dylai chwarae fod
yn cael ei arwain gan y plant a rol yr oedolion fyddai i arsylwi a bod yna i'w helpu os oedd

angen.

Mae’r dull “Te Whariki’ (Lim et al., dim dyddiad) yn Seland Newydd yn defnyddio storiau
dysgu fel ffordd o asesu tueddiadau dysgu a ystyrir yn ganolog i'r cwricwlwm plentyndod
cynnar. Ategodd Alexander (2021) at hyn gan ychwanegu storiau ddysgu yw’r cofnod o’r
hyn mae oedolion wedi gweld plant yn gwneud. Nododd Malaguzzi (The Compass
School, 2018) o fewn y dull ‘Reggio Emilia’ mae’r oedolion yn sicrhau bod y dysgu mae’r
plant wedi gwneud yn weladwy i bawb trwy ei arddangos a rhannu gyda’r gymuned, fel
rhan o rél yr oedolyn o fewn ardal Reggio Emilia dylent ganolbwyntio ar waith y plentyn
a’'i werthfawrogi. Awgryma Williams-Siegfredsen (dim dyddiad) daw gwreiddiau'r ‘dull
Sgandinafia’ oddi wrth Froebel a’i syniad o’r ‘Kindergarten’ a phwysigrwydd y byd naturiol
i ddatblygiad plant bach. Yn 6l Dania Scandinavian School (dim dyddiad) mae’r ‘dull
Sgandinafia’ yn darparu system addysg decach a chyfannol, dywed bod oedolion yn rhoi

pwyslais ar werthuso parhaus fel ffordd o fesur dilyniant, yn hytrach nag asesiadau ffurfiol.

Yn olaf, dywed Louis et al. (2013) ei fod yn hollbwysig fel rhan o rél yr oedolyn eu bod
nhw’'n cefnogi sgemau'r plant, credir Louis et al. (2013) ei fod yn rhan o r6l oedolyn i

arsylwi sgemau plant er mwyn deall eu datblygiad a’i diddordebau presennol.

